
Бо фармоиши вазири маориф ва 
илми Љумњурии Тољикистон 
аз 7.07.2020, №1856 
тасдиќ шудааст   
 
Дар Вазорати адлияи Љумњурии 
Тољикистон аз 19.08.2020, №568 
“б” ба ќайд гирифта шудааст. 

 
Тартиби 

хориљ, барќарор ва интиќоли донишљўёни 
муассисањои тањсилоти олии касбии Љумњурии Тољикистон 

 
1.МУЌАРРАРОТИ УМУМЇ 

 
 1. Тартиби хориљ, барќарор ва интиќоли донишљўёни муассисаи  
тањсилоти олии касбии  Љумњурии Тољикистон (минбаъд - Тартиб) 
тартиби аз муассисањои тањсилоти олии касбии Љумњурии Тољикистон 
хориљ, барќарор ва интиќоли донишљўёнро муайян менамояд. 
 2. Њолатњои барќарор ва интиќол намудани донишљўёни муассисаи 
тањсилоти олии касбї дар комиссияи барќарор ва интиќол, ки дар назди 
ќисми таълим бо фармоиши ректори (директор) муассисаи тањсилоти 
олии касбї таъсис дода мешавад, баррасї мегардад. 
 3. Фаъолияти комиссияи барќарор ва интиќоли донишљўён дар як 
соли тањсил ду маротиба (нимсолаи якум ва дуюм) то оѓози њар даври 
академї ба роњ монда мешавад. 

 
2. ТАРТИБИ УМУМИИ ХОРИЉ, БАРЌАРОР ВА ИНТИЌОЛ 

 
4. Донишљў дар њолатњои зерин аз муассисаи тањсилоти олии касбї 

хориљ карда мешавад:  
- дар асоси ариза бо хоњиши худи донишљў; 
- бо сабаби интиќол гирифтан ба муассисаи тањсилоти олии касбии 

дигар; 
- барои давомоти нокифоя, дар як даври академї, яъне бесабаб дар  

њаљми  зиёда аз 48 соат ба дарсшиканї роњ додан; 
- тибќи шартнома дар муњлати муќарраршуда барои пардохт накардани 

маблаѓи тањсил;  
- барои пас аз рухсатии академї сари ваќт идома надодани тањсил; 
- бо сабаби ќарзи академї доштан;  
- дар триместр бартараф накардани ќарзи академї аз як ё ду фанни 

таълимї новобаста аз пайдарпайии њатмии омўзиши он; 
- ба муассисаи таълимї омадан бо идора намудани воситањои  

наќлиёти механикї (бе њуќуќи барќароршавї ба муддати се сол); 
- барои вайрон кардани ќоидањои тартиботи дохилї ва оинномаи  

муассисаи тањсилоти олии касбї; 



- барои содир кардани љиноят; 
- пас аз фавт; 
-дигар њолатњои пешбининамудаи ќонунгузории Љумњурии Тољикистон. 

 5. Миќдори кредитњое, ки донишљў то хориљшавї ё интиќол дар 
давраи тањсил љамъоварї намудааст, њангоми барќарор шудан ё интиќол 
ёфтани ў пурра ба инобат гирифта мешаванд.  
 6. Донишљўе, ки пас аз хориљшавї хоњиши барќарор шуданро дорад, 
бояд ба роњбарияти муассисаи тањсилоти олии касбї бо ариза мурољиат 
намояд. Ба ариза маълумотномаи академї (транскрипт) ва иќтибос аз 
фармоиши хориљ замима карда мешавад. 
 7. Донишљўе, ки хоњиши аз як муассисаи тањсилоти олии касбї ба 
муассисаи тањсилоти олии касбии дигар ва дар як муассисаи тањсилоти 
олии касбї аз як ихтисос ба ихтисоси дигар, аз як шакли тањсил (рўзона, 
фосилавї) ба шакли дигар интиќол гирифтанро дорад, бояд ба 
роњбарияти муассисаи тањсилоти олии касбї бо ариза мурољиат намояд. 
Ба ариза маълумотномаи академї (транскрипт) замима карда мешавад. 
 8. Дар маълумотномаи академї (транскрипт) номгўи фанњои 
таълимї, њаљми кредитњо ва бањои донишљў вобаста ба њар як даври 
академї мувофиќи наќшаи таълим ба ќайд гирифта шуда, бо имзои 
муовини ректор (директор) оид ба таълим, декани факултет, мутахассиси 
маркази баќайдгирї ва машваратї ва муњри нишондори муассисаи 
тањсилоти олии касбї тасдиќ мегардад. 
 9. Муњлати бартараф кардани ќарзњои академї барои донишљўе, ки 
бо сабаби доштани ќарзњои академї аз муассисаи тањсилоти олии касбї 
хориљ шудааст ва ё супоридани фарќият аз рўи наќшањои таълим барои 
донишљўе, ки аз як муассисаи тањсилоти олии касбї ба муассисаи 
тањсилоти олии касбии дигар ва дар як муассисаи тањсилоти олии касбї 
аз як ихтисос ба ихтисоси дигар, аз як шакли тањсил (рўзона, фосилавї) 
ба шакли дигар интиќол ва ё барќарор мешавад, дар њафтањои таълими 
назариявии як даври академї муќаррар карда мешавад. 
 10. Донишљўе, ки дар нимсолаи дуюми соли тањсил бо сабаби 
доштани ќарзи академї (на зиёда ду фанни таълимї) аз муассисаи 
тањсилоти олии касбї хориљ шудааст, дар сурати барќароршавї ба 
ихтисоси худаш њангоми фаъолияти комиссияи тобистона (дар соли 
оянда) ќарзњои академиро њамчун фарќият бартараф намуда, барќарор 
карда мешавад. Донишљўе, ки дар нимсолаи дуюми соли тањсил бо 
сабаби доштани ќарзи академї (зиёда ду фанни таълимї) аз муассисаи 
тањсилоти олии касбї хориљ шудааст, аз ибтидои њамон нимсолае, ки 
хориљ шудааст, барќарор шуда, тањсилро идома медињад. 
 11. Донишљўи курси дуюм ва курси болоии муассисаи тањсилоти 
олии касбї, ки дар нимсолаи якуми соли тањсил бо сабаби доштани 
ќарзи академї (на зиёда аз  ду фанни таълимї) аз муассисаи тањсилоти 
олии касбї хориљ шудааст, дар сурати барќароршавї ба ихтисоси худаш 
њангоми фаъолияти комиссияи зимистона (дар соли оянда) ќарзњои 
академиро њамчун фарќият бартараф намуда, барќарор карда мешавад. 
Донишљўе, ки дар нимсолаи якуми соли тањсил бо сабаби доштани ќарзи 



академї (зиёда аз ду фанни таълимї) аз муассисаи тањсилоти олии касбї 
хориљ шудааст (ба истиснои курси якум), аз ибтидои њамон нимсолае, ки 
хориљ шудааст, барќарор шуда, тањсилро идома медињад. Донишљўи 
курси якум, ки дар нимсолаи якум бо сабаби доштани ќарзи академї (на 
зиёда аз ду фанни таълимї) аз муассисаи тањсилоти олии касбї хориљ 
шудааст, соли оянда баъди супоридани фарќияти санљишу имтињонњо ба 
курси якум (аз нимсолаи дуюм) барќарор карда мешавад. 
 12. Интиќоли донишљўе, ки тибќи квотаи Президенти Љумњурии 
Тољикистон ба муассисањои тањсилоти олии касбї ќабул гардидааст, дар 
асоси  Ќоидањои ќабули донишљўён ба муассисањои тањсилоти олии касбии 
љумњурї тибќи квотаи Президенти Љумњурии Тољикистон, ки бо ќарори 
Њукумати Љумњурии Тољикистон аз 1 майи соли 2020, №254 тасдиќ 
шудааст, ба роњ монда мешавад. 
 13. Барќароршавии донишљўе, ки аз нимсолаи дуюми курси якум 
бо сабабњои узрнок (беморї, ќарздории академї, пардохт накардани 
маблаѓи тањсил, сафарбар шудан ба сафи Ќуввањои Мусаллањи 
Љумњурии Тољикистон ва вазъи оилавї) хориљ шудааст, бо пешнињоди 
њуљљатњои тасдиќкунанда ба амал бароварда мешавад.  
 14. Интиќоли донишљўи курси якум аз як муассисаи тањсилоти олии 
касбї ба муассисаи тањсилоти олии касбии дигар ва дар як муассисаи 
тањсилоти олии касбї аз як ихтисос ба ихтисоси дигар ё аз як шакли 
тањсил ба шакли дигар баъд аз даври академии якум ба роњ монда 
мешавад.  
 15. Донишљўи курси дуюм новобаста аз фарќияти санљишу 
имтињонњо ба курси дуюми ихтисоси мувофиќи муассисаи тањсилоти 
олии касбї интиќол дода мешавад. 
 16. Интиќоли донишљў аз як муассисаи тањсилоти олии касбї ба 
муассисаи тањсилоти олии касбии дигар ва дар як муассисаи тањсилоти 
олии касбї аз як ихтисос ба ихтисоси дигар ё аз як шакли тањсил (рўзона, 
фосилавї) ба шакли дигар бо дар назар доштани иљрои талаботи 
барномањои таълимї ва мављудияти фарќият аз рўи наќшаи таълим (дар 
доираи кластерњо) дар њаљми то 18 кредити фаъол (соатњои фаъол) ба 
курси худаш ба роњ монда мешавад. Дар њолати аз 18 кредит зиёд муайян 
гардидани фарќият аз рўи наќшаи таълим донишљў ба курси поён ќабул 
карда мешавад.  
 17. Донишљўе, ки аз муассисаи тањсилоти олии касбї солњои пеш 
хориљ шудааст (дар муњлати то 5 сол), баъди супоридани фарќияти 
санљишу имтињони бамиёномада ба курси худаш аз рўи ихтисос, шакл ва 
намуди ќаблии тањсил (рўзона, фосилавї, ройгон ё пулакї) ва дар сурати 
мављуд набудани ихтисоси ќаблї ба ихтисоси ба он наздик (дар доираи 
кластер) ва шакли тањсили амалкунанда барќарор карда мешавад. 

18. Донишљўе, ки аз муассисањои тањсилоти олии касбї бо сабаби 
ќарзи академї ё бо сабабњои дигар хориљ шудааст, агар аз давраи хориљ 
шуданаш зиёда аз 5 сол гузашта бошад, баъди супоридани фарќияти 
санљишу имтињон (аз 18 кредити фаъол (соатњои фаъол) зиёд як курс 
поён) барќарор карда  мешавад. Шакл ва намуди тањсили (рўзона, 



фосилавї, ройгон ё пулакї) донишљўро муассисаи тањсилоти олии касбї 
муайян мекунад. 
 19. Муњлати хизмат дар сафи Ќуввањои Мусаллањи Љумњурии 
Тољикистон дар давраи тањсил њамчун танаффус њисобида намешавад. 
Афсарон ва дигар хизматчиёни њарбї, ки дар сафи Ќуввањои Мусаллањи 
Љумњурии Тољикистон зиёда аз муњлати муайяншуда хизмат кардаанд ё 
хизмати шоёни њарбї доранд, новобаста аз муњлати танаффус барќарор 
карда мешаванд.   
 20. Барќарор ва интиќоли донишљў дар як муассисаи тањсилоти 
олии касбї ва аз як муассисаи тањсилоти олии касбї ба муассисаи 
тањсилоти олии касбии дигар, ки ихтисосњои (самтњои) дар назди онњо 
амалкунада ба як гурўњ (кластер) мансубанд, бо розигии ректорони 
(директорон) муассисаи тањсилоти олии касбї ба роњ монда мешавад. 
 21. Интиќоли донишљўи дар намуди пулакї тањсилкунанда аз як 
муассисаи тањсилоти олии касбї ба муассисаи тањсилоти олии касбии 
дигар ва дар як муассисаи тањсилоти олии касбї аз як ихтисос ба 
ихтисоси дигар бо розигии ректорони (директорон) муассисањои 
тањсилоти олии касбї, ташкилот ё сарпарасте, ки донишљў бо он 
шартнома дорад, ба роњ монда мешавад. 
 22. Интиќоли донишљўи хориљшуда аз як муассисаи тањсилоти 
олии касбї ба муассисаи тањсилоти олии касбии дигар ва дар як 
муассисаи тањсилоти олии касбї аз як ихтисос ба ихтисоси дигар ё аз як 
шакли тањсил (рўзона, фосилавї) ба шакли дигар баъди барќарор 
гардидан ба роњ монда мешавад. 
 23. Интиќоли донишљў (шањрванди хориљї) аз муассисаи тањсилоти 
олии касбии Љумњурии Тољикистон ба муассисаи тањсилоти олии касбии 
хориљи кишвар дар асоси мактуби розигии муассисаи таълимии 
ќабулкунандаи хориљи кишвар пас аз анљоми соли тањсил ба амал 
бароварда мешавад. 
 24. Донишљўе, ки дар муассисаи тањсилоти олии касбии Љумњурии 
Тољикистон дар намуди ройгон тањсил менамояд ва хоњиши ба муассисаи 
тањсилоти олии касбии хориљи кишвар интиќол гирифтан дорад, танњо 
дар сурати риояи талаботи тарафайн (баргардонидани маблаѓи буљети 
давлатї дар давраи тањсил дар муассисањои тањсилоти олии касбии 
Љумњурии Тољикистон) ба онњо иљозат дода мешавад. 
 25. Интиќоли  донишљўе, ки ба муассисаи тањсилоти олии касбї пас 
аз хатми муассисаи тањсилоти миёнаи касбї дар шакли идомаи тањсил, 
дарёфти тањсилоти дуюми олии касбї ќабул карда шудааст, танњо аз рўи 
ихтисоси тањсилдоштаашон ба муассисаи тањсилоти олии касбии дигар, 
ки дар назди он ихтисоси мазкур амал мекунад, иљозат дода мешавад. 
  

3. ТАРТИБИ ХОРИЉ НАМУДАН 
 

 26. Хориљ намудани донишљў аз муассисаи тањсилоти олии касбї 
бо фармоиши ректори (директор) дар асоси пешнињоди садорати 



факултет сурат мегирад. Пас аз хориљ шудан ба донишљў бо хоњиши ў 
маълумотномаи академї (транскрипт) дода мешавад.  

 
4. ТАРТИБИ БАРЌАРОР НАМУДАН 

 
 27. Донишљўе, ки хориљ шудааст, метавонад ба курс ва ихтисоси 
мувофиќ дар сурате барќарор шавад, ки талаботи муќарраршудаи наќшаи 
таълим барои ин курс ё ихтисос дар маълумотномаи академии 
(транскрипт) ў дарљ ёфта бошад. 
 28. Дар мавриди барќароршавии донишљў ба курс ва ихтисоси 
мувофиќ њаљми кредитњои фанњои таълимие, ки аз рўи онњо ќарзи 
академї ё фарќият месупорад, аз љониби комиссияи барќарору интиќол 
муайян ва баррасї карда мешавад. Донишљў дар шакл ва намуди ќаблии 
тањсил (рўзона, фосилавї, ройгон ё пулакї) ва дар сурати мављуд 
набудани ихтисоси ќаблї ба ихтисоси ба он наздик (дар доираи кластер) 
ва шакли тањсили амалкунанда барќарор карда мешавад. 
 29. Фармоиши ректори (директор) муассисаи тањсилоти олии касбї 
оид ба барќароркунии донишљў дар асоси пешнињоди садорати факултет 
ва ќарори комиссияи барќарор ва интиќол ќабул карда мешавад. 
 30. Донишљў пас аз ќабул шудани фармоиши ректори (директор) 
муассисаи тањсилоти олии касбї миќдори кредитњои заруриро, ки 
мувофиќи наќшаи таълим аз худ карда натавонистааст, дар давраи 
њафтањои таълими назариявии даври академї аз нав аз худ мекунад. Дар 
сурати дар муњлати муќарраргардида бартараф накардани ќарзњои 
академї бо фармоиши ректор (директор) донишљў хориљ карда мешавад. 
 

5. ТАРТИБИ ИНТИЌОЛ НАМУДАН 
 
 31. Донишљўе, ки хоњиши ба муассисаи тањсилоти олии касбии 
дигар интиќол ёфтанро дорад, бояд ба номи ректори (директор) 
муассисаи тањсилоти олии касбии ќабулкунанда бо аризаи хаттї ва ба он 
замима намудани маълумотномаи академї (транскрипт) мурољиат 
намояд. Донишљў баъди гирифтани розигии хаттии ректори (директор) 
муассисаи тањсилоти олии касбии ќабулкунанда ба ректори (директор) 
муассисаи олии касбие, ки дар он тањсил менамояд, бояд бо ариза ва ба 
он замима гардонидани нусхаи асли аризаи розигии муассисаи тањсилоти 
олии касбии ќабулкунанда мурољиат намуда, розигии ўро низ ба даст 
орад (дар ариза бояд розигї, имзо ва муњри нишондор бошад).   
 32. Роњбарияти муассисаи тањсилоти олии касбии ќабулкунанда 
уњдадор аст, дар асоси ќарори комиссияи барќарор ва интиќол ва 
розигии ректори (директор) муассисаи тањсилоти олии касбие, ки 
донишљў дар он тањсил менамояд, фармоишро дар бораи интиќол ёфтани 
донишљў ба имзо расонида, бо замима гардонидани нусхаи он бо мактуб 
ба ректори (директор) муассисаи тањсилоти олии касбие, ки донишљў дар 
он ќаблан тањсил менамуд, ирсол намояд. 



 33. Роњбарияти муассисаи тањсилоти олии касбие, ки донишљў дар 
он ќаблан тањсил менамуд, уњдадор аст, ки дар асоси мактуб ва нусхаи 
фармоиши ректори (директор)  муассисаи тањсилоти олии касбии 
ќабулкунанда, фармоиши хориљ намудани донишљўро «бо сабаби 
интиќол ёфтан» ба имзо расонида, дар муддати 10 рўз ба нишонии 
муассисаи тањсилоти олии касбии ќабулкунанда њуљљатњои зерини 
донишљўро фиристад: 

- њуљљатњои шахсии донишљў; 
- вараќаи тањсили донишљў; 
- нусха аз фармоиши ректор (директорон) оид ба интиќол; 
- номгўи њуљљатњои фиристодашуда. 

 34. Интиќоли донишљўи хатмкунанда аз як ихтисос ба ихтисоси 
дигар, аз як шуъба ба шуъбаи дигар ва аз як муассисаи тањсилоти олии 
касбї ба муассисаи тањсилоти олии касбии дигар манъ аст. 
 35. Муассисаи тањсилоти олии касбї тартиби баррасии 
мурољиатњои воридгардидаро тибќи Ќонуни Љумњурии Тољикистон «Дар 
бораи мурољиатњои шахсони воќеї ва њуќуќї» ба роњ мемонад.  
 

6.ТАРТИБИ ЌАБУЛИ ДОНИШЉЎЁНЕ, КИ ДАР МУАССИСАЊОИ 
ТАЪЛИМИИ ХОРИЉИ КИШВАР ТАЊСИЛ КАРДААНД ВА 

НОСТРИФИКАТСИЯ КАРДАНИ ЊУЉЉАТИ НАМУНАИ 
ДАВЛАТИИ МУАССИСАЊОИ ТАЪЛИМИИ ДАВЛАТЊОИ ХОРИЉЇ 

(ДИПЛОМИ ЗИНАИ ТАЊСИЛОТИ ОЛИИ КАСБЇ ВА БАЪД АЗ 
МУАССИСАИ ОЛИИ ТАЪЛИМЇ) 

 
36. Њуљљати тањсилоти намунаи давлатии муассисањои таълимии 

давлатњои хориљї (дипломи зинаи тањсилоти олии касбї ва баъд аз 
муассисаи олии таълимї) дар сурати бо Љумњурии Тољикистон 
надоштани созишномаи дахлдор нострификатсия карда мешавад.  

37. Њуљљати тањсилоти намунаи давлатии муассисањои таълимии 
давлатњои хориљї (дипломи зинаи тањсилоти олии касбї ва баъд аз 
муассисаи олии таълимї), ки  бо Љумњурии Тољикистон  созишномаи 
дахлдор доранд, нострификатсия карда намешавад ва танњо хулосаи 
Вазорати маориф ва илми Љумњурии Тољикистон пешнињод карда 
мешавад.  

38. Донишљўе, ки дар муассисаи тањсилоти олии касбї ва баъд аз 
муассисаи олии таълимии хориљи кишвар тањсил кардааст, бе 
нострификатсия баъди хулосаи комиссияи интиќолу барќарори 
муассисаи таълимї  барои идомаи тањсил иљозат дода мешавад. 
Муассисаи таълимї баъди баррасии њуљљатњо дар бораи тањсилот 
рўйхати донишљўёни интиќолёфтаро ба Вазорати маориф ва илми 
Љумњурии Тољикистон бо нишон додани курс, ихтисос, миќдори 
кредитњо пешнињод менамояд. 

 
 

 



7. МУЌАРРАРОТИ ХОТИМАВЇ 
 
  39. Дар сурати риоя накардани талаботи тартиби мазкур тибќи 

муќаррароти ќонунгузории Љумњурии Тољикистон нисбат ба шахсони 
масъул чораи дахлдори њуќуќї андешида мешавад. 
 40. Иљрои талаботи тартиби мазкур њангоми фаъолияти комиссияи 
барќарор ва интиќоли донишљўёни муассисаи тањсилоти олии касбї, 
новобаста аз шакли ташкилию њуќуќї ва тобеияти идоравї њатмї буда, 
истифодабарандагон метавонанд љињати ворид намудани таѓйиру 
иловањо ба бандњои дахлдори он ба маќоми ваколатдори давлатї дар 
соњаи маориф таклифу пешнињод манзур созанд. 
 41. Ба тартиби мазкур тибќи тартиби муќарраргардида таѓйиру 
иловањо ворид карда мешавад. 


